
   राज्‍य सभा
पेट्रोलियम और प्राकृतिक गैस मंत्रालय

     अतारांकित प्रश्‍न संख्‍या : 129


मंगलवार, दिनांक 22 नवम्‍बर, 2011/1 अग्रहायण, 1933 (शक)

को होने वाली  सभा की बैठक के लिए प्रश्‍न।

पेट्रोल पम्‍पों पर सुरक्षा

129.
श्री श्रीगोपाल व्‍यास :

क्‍या पेट्रोलियम और प्राकृतिक गैस मंत्री यह बताने की कृपा करेंगे कि :
(क)
देशभर के कितने पेट्रोल पम्‍पों पर सरकार द्वारा तय मानक के अनुसार सुरक्षा व उपभोक्‍ता सेवाओं की उचित व्‍यवस्‍था हो गया है ; 
(ख)
मानकों के पालन की जिम्‍मेदारी किन की है उसका कितना प्रतिशत अनुपालन हो रहा है ; और

(ग)
यदि मानकों का पालन सन्‍तोषजनक रूप से नहीं हो रहा है तो इस प्रयोजनार्थ क्‍या व्‍यवस्‍था हो रही है ?
उत्‍तर 
पेट्रोलियम और प्राकृतिक गैस मंत्रालय में राज्‍य मंत्री (श्री आर0पी0एन0 सिंह)
(क)
:
मंत्रालय और सार्वजनिक क्षेत्र की तेल विपणन कंपनियों (ओएमसीज) का प्रयास है कि देश के सभी खुदरा बिक्री केन्‍द्र (आरओ) डीलरशिप्‍स पर सर्वश्रेष्‍ठ ग्राहक सेवाएं सुनिश्‍चित की जाएं। सरकार और ओएमसीज ने सर्वोच्‍च कारोबारी नीतियों और सवेश्रेष्‍ठ ग्राहक सेवाओं के सिद्धांतों के संबंध में संयुक्‍त रूप से विपणन अनुशासन दिशा-निर्देश तैयार किए हैं। ग्राहक सेवा के मानकों में सुधार करते रहने के लिए उपयुक्‍त सुधारात्‍मक कार्रवाई की जाती है और मूल्‍यवर्धन किए जाते हैं। खुदरा बिक्री केन्‍द्र (आरओ) में सुरक्षा सुनिश्‍चित करने के लिए कर्मचारी वृन्‍द और डीलरों को विभिन्‍न सुरक्षा पहलुओं के संबंध में नियमित अन्‍तराल पर प्रशिक्षित किया जाता है और संबंधित कार्पोरेशन के अधिकारियों और साथ ही बाहरी लेखा परीक्षा एजेंसियों द्वारा आवधिक रूप से आरओज की जांच की जाती है और सतत् आधार पर जोखिम में कमी के उपाय किए जाते हैं।  
(ख) और (ग) : इन मानकों का पालन करने की जिम्‍मेदारी एरिया फील्‍ड अधिकारी और संबंधित मंडल/राज्‍य कार्यालयों के पर्यवेक्षण के साथ आरओज के डीलरों की है। किसी अनियमितता की स्‍थिति में एमडीजी के अनुसार कार्रवाई की जाती है। 
*******
